
JAVNI RED I MIRJAVNI RED I MIR

Na području Zeničko-dobojskog kantona javni red i mir je narušen u osam slučajeva.

U navedenim događajima intervenisali su policijski službenici i protiv počinilaca preduzeli zakonom predviđene mjere i radnje.

KRIMINALITETKRIMINALITET

ZenicaZenica

U vremenskom periodu od 06.09. do 01.10.2024. godine, u ulici Fra Ljube Hrgića, od strane nepoznatog lica izvršeno je krivično djelo

''Teška krađa'' u kuću vlasništvo H.E. iz Zenice. Tom prilikom iz kuće je otuđena neutvrđena količina alata, laptop i električni konvektor.

Izvršen je uviđaj od strane policijskih službenika Odsjeka kriminalisitičke policije Policijske uprave I uz upoznavanje dežurnog tužitelja.

Dana 01.10.2024. godine, u 17,45 sati, u ulici Trg BiH, od strane nepoznatog lica izvršeno je krivično djelo ''Teška krađa'' iz automata za

naplatu parkinga, vlasništvo Javnog preduzeća "Parkinzi" Zenica. Tom prilikom iz automata je otuđena neutvrđena količina novca. Izvršen

je uviđaj od strane policijskih službenika Odsjeka kriminalistička policije Policijske uprave I uz upoznavanje dežurnog tužitelja.

Dana 01.10.2024.godine, u 15,05 sati, u ulici Crkvice, od strane lica J.I. (1978.) iz Zenice, izvršeno je krivično djelo ''Neovlaštena

proizvodnja i stavljanje u promet opojnih droga''. Prilikom pregleda od strane policijskih službenika Policijske stanice Crkvice kod istog je

pronađeno sedam upakovanih sadržaja praškaste materije koja asocira na opojnu drogu, bruto težine 11,35 grama. Pronađena materija je

oduzeta, a lice lišeno slobode i zadržano u prostorijama za zadržavanje, nakon čega je nad istim zavedena kriminalistička obrada.

Dana 01.10.2024. godine, u 21,50 sati, u mjestu Perin Han, od strane nepoznatog lica izvršeno je krivično djelo ''Oštećenje tuđe stvari'' i

''Izazivanje opće opasnosti'', na način da je ušlo u privatni posjed vlasništvo K.F. iz Zenice i izazavalo požar na reklamnom panou na

kojem je bio postavljen promotivni plakat političkog subjekta BHI KF, kojom prilikom je na istom nastupila materijalna šteta. Na lice

mjesta izašli su policijski službenici Policijske stanice Crkvice, a o događaju je obaviješten dežurni tužitelj Kantonalnog tužilaštva

Zeničko-dobojskog kantona. Uviđaj će biti izvršen danas u jutarnjim satima od strane policijskih službenika Odsjeka kriminalističke

policije Policijske uprave I i Inspektora za protiv požarnu zaštitu MUP-a ZDK-a.

Dana 01.10.2024. godine, u 00,15 sati, u prostorije Policijske stanice Nemila obratio se Č.E. (1973.) iz mjesta Šerići i prijavio krivično

djelo ''Izazivanje opće opasnosti" pucanjem iz vatrenog oružja od strane nepoznatog lica, a što se dogodilo dana 30.09.2024. godine oko

19,52 sati prilikom prolaska kolone vozila pored njegove kuće. Na lice mjesta izašli su policijski službenici Policijske stanice Nemila, a o

događaju je obaviješten dežurni tužitelj Kantonalnog tužilaštva Zeničko-dobojskog kantona, koji je naložio vršenje uviđaja u jutarnjim

satima. Dana 01.10.2024. godine u jutarnjim satima od strane policijskih službenika Odsjeka kriminalističke policije Policijske uprave I

izvršen je uviđaj, koji nastavljaju daljnji rad na dokumentovanju navedenog krivičnog djela.

VisokoVisoko

Dana 01.10.2024. godine, u 09,20 sati, u mjestu Veliko Čajno, od strane lica K.E. (1997.) iz Visokog, izvršeno je krivično djelo

"Posjedovanje i omogućavanje uživanja opojnih droga". Prilikom pregleda od strane policijskih službenika Policijske stanice Visoko kod

istog je pronađen jedan upakovan sadržaj praškaste materije koja asocira na opojnu drogu ''Speed'', bruto težine 2,50 grama i jedan

upakovan sadržaj biljne materije koja asocira na opojnu drogu ''Marihuana'', bruto težine 2,50 grama. Pronađena materija je oduzeta, a

lice lišeno slobode i zadržano u prostorijama za zadržavanje. Izvršen je uviđaj od strane istražitelja Policijske stanice Visoko uz

upoznavanje dežurnog tužioca.

BEZBJEDNOST SAOBRAĆAJABEZBJEDNOST SAOBRAĆAJA

Dana 01.10.2024. godine, u 20,45 sati, na magistralnom putu M-17 u mjestu Brezovo polje, općina Žepče, dogodila se saobraćajna

nezgoda u kojoj su učestvovali teretno motorno vozilo, marke ''Renault'', kojim je upravljao M.A. (1991.) iz Sarajeva i putničko motorno

vozilo, ''VW Passat'', kojim je upravljao H.M. (1991.) iz Travnika. Tom prilikom četiri saputnika iz vozila "VW Passat", F.H. (2004.), A.H.

(1999.), E.T. (1990.) i G.G. (1999.), svi državljani Republike Turske, su zadobili povrede i prevezeni u Kantonalnu bolnicu Zenica, gdje su

za lice F.H. konstatovane lakše povrede, A.H. teške tjelesne povrede, dok su za lica E.T. i G.G. konstatovane životno ugrožavajuće

povrede, te su prebačeni u KCUS u Sarajevo na daljnje liječenje. Izvršen je uviđaj od strane istražitelja Policijske stanice Žepče i sudskog

vještaka saobraćajne struke, pod nadzorom dežurnog tužitelja Kantonalnog tužilaštva Zeničko-dobojskog kantona.

Na području Zeničko-dobojskog kantona dogodilo se još pet saobraćajnih nezgoda u kojima je jedno lice zadobilo lakše tjelesne povrede,

dok je na vozilima pričinjena materijalna šteta.

